
	
		
		
		
			
				
					
					
    



					
		
				
					

					Pàgina prinçipâ
				
			
	
				
					

					'Na pàgina abrétio
				
			


		
				
					

					Ìntra
				
			


		
				
					

					Inpostaçioìn
				
			


		
				
					

					Donaçioìn
				
			


		
				
					
					Informaçioìn in sce Wikivivàgna
				
			
	
				
					
					Averténse
				
			





					
				
				
					
						[image: Wikivivàgna]


						
					
				

					
				
					
					
				

				
	    
Riçèrca
	


		
					
				
			

		
		
			
			

			

			
			
				
					Pagina:A.Colombiade.Pedevilla.1870.pdf/487

					

				

				
		
				
				    
Léngoa
				
		
	
				
				    
Métti sótta òservaçión
				
		
	
				
				    
Modìfica
				
		




				

			

			
					[image: ]	Questa pagina a no l'è stæta corretta.	[image: ]



95

Cosci l’ëa sentenziôu da-i tribunali,

Che confondan insemme atto e intenzion

Co-a lettera di codici legali,

Che no fan di ommi e tempi distinzion:

Ma porriàn forse megio giudicâli

Co-e lezzi do progresso e da raxon

I posteri convinti ä fin che quelli

Ean patrioti infeliçi e non ribelli!...


96

Noi pertanto eimo salvi, ma non netti

In conscenza da stâ senza anscietæ:

Tanto ciù che da segni e tii indiretti

S’accorzeivimo d’êse sorveggiæ:

Stava sempre d’attorno a-i ciù sospetti

O sbiro, ch’ô piggiava impunitæ,

E cö regìo, ch’ô conosceiva ben,

O s’inscinûava pe scrovî ô terren.


97

Fra-i atre l’ëa uña prêuva ciæa lampante,

Ch’ô l’aveiva i so complici tradio,

L’êse lê stæto in quello guao fra tante

Persoñe condannæ solo impûnio;

S’astegnivimo allôa ciononostante.

Comme s’ëa zà pensôu, de dâghe ô gio,

E de mostrâ d’aveîlo in diffidenza

Pe n’accresce i sospetti e pe prudenza.


98

Ma ûn giorno, che d’amixi uña partìa

Trattavimo de fa uña campagnata,

Lê o ch’ô foise mandôu dä polizia,

O ô macchinasse un’atra baronata,

O se ficca ne-a nostra compagnia

Pretendendo de fâne cosa grata;

Allôa fra noî d’ammettio se conçerta,

Pe veddighe ûn pö a-ô fondo, e de stâ a l’erta.

